Dr. Nuri DRAGOJ
(Tirané)

VESHTRIM MBI LUFTEN ITALO-GREKE DHE PASOJAT
QE RRODHEN PREJ SAJ NE TREVAT JUGORE TE
SHQIPERISE

Né prag té Luftés sé Dyté Botérore, thuajse gjithé shtetet e
europiane dominoheshin nga tregtia gjermane. Shumé prej tyre
gené zhytur né borxhe népérmjet kredive dhe e kishin té véshtiré
shlyerjen. Né muajin mars 1939, Italia i detyrohej Gjermanisé 350
milioné lira borxh. Por vecanérisht ekspansioni gjerman né
Evropén Qendrore e kishte shgetésuar Musolinin dhe e nxiti té
veprojé né drejtim té Shqipérisé. Mé 18 mars, Bernero, né emér té
kabinetit t& Romés siguronte Hitlerin se géllimi i tyre ishte té
mbéshtesnin Gjermaning.

Mé 7 prill forcat italiane zbarkuan né bregdetin shqiptar
dhe brenda njé jave kishin nén kontroll gjithé territorin e
vendit. Pas pushtimit té Shqipérisé, synimi i Musolinit ishte
Greqia. Pushtimi i saj do té balanconte sadopak sukseset e Hitlerit
dhe do t’i shpétonte Duges prestigjin e 1€kundur. Pérgatitjet pér
kété filluan  menjéheré. Né kuadér té ristrukturimit té
administratés, ndér veprimet e para, ishte shkrirja e ushtrisé

! Roberto Bataglia, Lufta e Dyté Botérore, Tirané: 8 néntori, 1991, f. 121-122.



332 Dr. Nuri Dragoj

shgiptare dhe organizimi i saj né njési té vogla, té cilat do té ishin
né varési té ushtrisé italiane. Repartet e médha shgiptare u
shpérbéné pér té shmangur ndonjé rrezik t& mundshém.? Pas késaj
filloi puna pér krijimin e disa batalioneve shqiptare, té cilét do té
quheshin “Batalione Vullnetarésh Rajonal Shgqiptaré”. Ata
drejtoheshin nga komandanté shqiptaré me gradén major, té cilét
caktoheshin nga Luogotenenca.® Né cdo batalion ishte dhe njé
oficer italian, g€ quhej “ké&shilltar”.

Me pushtimin e Shqipérisé, Italia ndérmori edhe njé aksion
té madh ndértimor né rajonin lindor dhe jugor té vendit.
Propaganda e komentonte até si njé hap pozitiv pér zhvillimin
infrastrukturor dhe bujgésor té Shqipérisé, por nuk ishte e véshtiré
té kuptohej gé ato ishin punime ushtarake, té cilat kryesisht
synonin hapjen e rrugéve. Kjo shihej edhe né ndértimin e disa
objekteve sanitare gé do té shérbenin pér dhénien e ndihmave
mjekésore. Pikat sanitare né jug u vendosén né Vloré, Delving,
Gjirokastér, Pérmet, Kélcyré, Corrovodé, Leskovik, Jorgucat,
Sarandé etj. Ndérkohé u ndértuan me urgjencé dhjetra burgje té
shpérndara né gjithé vendin. Pér jugun ato u pérgéndruan né Porto
Palermo, Drashovicé, Berat e Skrapar.4

Né janar té vitit 1940 u kérkua thirrja nén armé e té rinjéve
shqiptaré té datlindjes 1919. Né muajin prill duhej té ishin
mbledhur 5 280 veté. Ata do té stérviteshin dhe té punonin né
rrugé deri né muajin shtator. Pas késaj duhej té ishin té gatshém
pér lufté. General Visconti Prasca, mé 28 shtator 1940 vinte né
dukje se ministria e luftés kishte miratuar krijimin e batalioneve
vullnetare shqiptare. Do té ngriheshin 6 batalione té tilla, me
qéndér né Sarandé, Delving, Gjirokastér, Pérmet, Leskovik dhe

2 Piero Croaciani, Shqiptarét né forcat e armatosura italiane (1939-1943), Romé
2001, Tirané 2005, f. 23.

*Ppo aty, f. 188.

* Gj. Titani, Lufta italo-greke.., f. 58-59.

Korgé. Né Pérmet do té krijohej batalioni IV me 3 kompani gé i
pérkiste divizionit “Ferrara”.’

Italia luajti me ndjenjat e shqgiptaréve. Duke gené se
ngjarjet e vitit 1914 ruheshin ende té freskéta né kujtesén e
banoréve té trevave jugore, propagandohej se ajo, njé mike e miré
e Shqipérisé, po pérpigej té korrigjonte padrejtésité e béra nga
Konferenca e Ambasadoréve té Londrés sé vitit 1913. Nén kété
frymé ishin inkuadruar né radhét e ushtrisé italiane edhe trupa
shgiptare. Ato besonin se Italia do té sillte bashkimin e Kosovés
dhe Camérisé me Shqipériné. Mé 16 shtator 1940 raportohej se
trupa e batalionit “Gramozi”, pas njé shfaqje kinematografike,
kishte kénduar “ploté entuziazém pér Perandorin dhe Dugen, duke
i kérkuar né ményreé té pérséritur Themeluesit té Perandorisé, gé té
clironin véllezérit e Camérisé dhe Kosovés”.® Mé 15 tetor,
Jakomoni i raportonte Duces se né Shqipéri sulmi ndaj Greqisé
pritej me ankth. Pér gjeneralin Viskonti Prasca, nga radhét e
shgiptaréve mund té angazhoheshin ceta me 2 500 - 3 000 veta
nén kujdesin e oficeréve italiané.”"Ndérsa Jakomoni premtonte 7
000 rekruté té rinj. Kéto raportime e béné mé entuziasté Dugen.
Ciano dhe Jakomoni e siguruan Musolinin se Gregia do té binte
menjéheré.®

Me propozim té kryetarit té Késhillit t¢ Ministrave, duke
filluar nga mesnata e datés 28 tetor 1940, deklarohej gjendje lufte
duke pérfshiré cdo efekt tjetér ligjor mbi tokat e prefekturés
Tirané, Korcé, Vloré, Elbasan, Gjirokastér, Durrés, Berat.® Po
ashtu urdhrohej mobilizimi civil i gjithé atyre qé i pérkisnin
administratés shtetérore, bashkiake e komunale.'® Po até dité ishte

® Po aty, f. 331

®p. Croaciani, Shqiptarét né forcat e armatosura italiane ... f. 60.

" Po aty, f. 62.

® R. Bataglia, Lufta e Dyté Botérore..., f. 139.

° Fletore Zyrtare Nr. 165, daté 28 tetor1940, f. 1. Dekret Nr. 448, daté 28 tetor
1940. Deklarohet gjendje lufte né disa prefektura.

9po aty.

dhéné urdhéri pér sulm. Fillimisht né pérpjekje me forcat greke
kishte réné njé batalion shqiptar, né lindje té Peratit, té cilét kishin
luftuar ashpér pér gati tri oré.**

Té nesérmen e sulmit mbi Greqi, legata shqgiptare e
A.Zogut vijonte t¢ qgéndronte né Paris i ofroi ministrit grek
mbéshtetjen shqiptare kundér armikut té pérbashkét. Té njéjtén gjé
béri dhe legata shqgiptare né Ankara, me thirrjen e sé cilés u
regjistruan shumé vullnetaré pér té shkuar né mbéshtetje té frontit
grek kundér Italisé.* Dihet se shpejt situata ndryshoi né dém té
italianéve. Divizioni alpin italian né front u habit nga sulmi i
papritur grek dhe komanda italiane né Shqipéri i dha urdhér té
térhigej dhe t’u priste rrugén forcave greke pér t€ mos hyré né
Urén e Peratit.™® Mé 6 néntor Ciano detyrohej t& pranonte se
inisiativa kishte kaluar né favor té grekéve. Ata Kishin
kundérsulmuar né frontin e Maqgedonisé Peréndimore, duke u
shkaktuar disfaté trupave italiane. Mé 23 néntor deri né 10 dhjetor,
forcat greke u hodhén né ofensive té pérgjithshme me objektiv
marrjen e Malit té¢ Gjeré, Dhémbelit dhe Kokojkés sé Frashérit.
Ndérsa Kélcyra paragiste ¢elésin pér zgjidhjen e betejés sé madhe.
E ndodhur midis malesh té larté, kjo piké strategjike kontrollonte
t& gjitha kalimet drejt detit dhe drejt Prevezés.'* Ajo ishte marré e
Iéné disa heré nga palét por né mesin e muajit dhjetor, trupat e
komanduara nga gjenerali Ekonomakis u hodhén né ofensivé dhe
jo vetém gé mbajtén Kélcyrén, por shkuan deri né Tomorricé."
Mé 30 janar forcat greke sulmuan nga lartésité e Dhémbelit e
Golikut dhe té dy palét luftonin ashpér pér té mbajtur Urén e
Dragotit.*

1 Gian Carlo Fusco, Lufta né Shqipéri, Tirané: <557, 2008, f. 27-29.

12 B, Meta, Tensionin greko-shgiptar ..., f. 54.

13 Gian Carlo Fusco, Lufta né Shqipéri..., f. 35-36.

14 Gazeta Tomorri, 18 prill 1941, f.1.

1> Gian Carlo Fusco, Lufta né Shqipéri..., f. 59-60.

16 Gianni Granzotto, Vjosa ime e dashur, ditar lufte, Tirané: Elena Gjika, 2005, f.
25. “Ansaldo, 19387, ishte emri i firmés italiane gé e kishte ndértuar.

Shqgiptarét né radhét e ushtrisé italiane

Pjesémarrja e shqiptaréve né radhét e ushtrisé italiane,
éshté paré né kéndvéshtrime té ndryshme. Nga pala greke ata jané
konsideruar agresor njélloj si dhe forcat italiane. Né fakt
ushtarakét shgiptaré nuk kané qgéné asnjéheré dakord pér té
sulmuar fginjin. Ata e kuptuan gé njé sulm i tillé nuk sillte dobi
pér Shqipéring, pérvec robérisé. Por situata e véshtiré ekonomike
bénte t€ mos shpreheshin hapur. Kété e konstatuan dhe italianét,
ndaj komanda e larté vendosi té largonte nga shérbimi njé numér
té madh oficerésh shqiptaré, té vjetér né moshé gé nuk jepnin
garanci politike, duke u siguruar mé paré njé rrogé té
mjaftueshme, pér té shmangur mundésiné e ndonjé pakénagésie
dhe propagande kundér tyre."’

Fronti i luftés italo-greke pérdité jepte lajme né favor té
ushtrisé helene, e cila bénte njé lufté té drejté. Njé gjé té tillé e
dinin miré dhe shqgiptarét, té cilét nuk mund té béheshin
bashképunétoré me italianét né njé lufté té padrejté. Gjaté njé
takimi me Ducen né Romé, mé 7 néntor, duke argumentuar
shkaget e humbjes, gjeneral Benini bénte pérgjegjés batalionet
shqiptare gé ishin térhequr nga fronti, ndérsa pér forcat italiane
jepte garanci gé nuk do té térhigeshin derisa té vritej dhe ushtari i
fundit.'®

Mareshalli Badolio kujtonte optimizmin e madh Qg
ekzistonte te Ducja pér fitoren ndaj Greqisé. Ky besim shihej dhe
te disa gjeneralé gé besonin se trupat greke do té dezertonin né
masé. Mirépo kjo nuk ndodhi. Shqiptarét, gé ishin pjesé e ushtrisé
fashiste, nga ana tjetér, ndérmorén akte sabotazhi kundér
italianéve ose kaluan me grekét. Né rrethana té tilla komanda
italiane u detyrua t’i t€rhiqte forcat shqiptare dhe t’i ¢armatoste.
Musolini i shkruante Hitlerit mé 20 néntor 1940 se ndér shkaget

Y'p_ Croaciani, Shqiptarét né forcat e armatosura italiane ..., f.34-35.
18 &. Ciano, Ditari i Kontit Ciano..., f. 68.

kryesore té mossuksesit ishte dezertimi thuajse total i forcave
shqiptare, té cilat ishin revoltuar kundér njésive italiane.*

Gjeneral L. Zannini, né njé letér qé i dérgonte komandés sé
Korpormatés C, duke béré fjalé pér géndrimin e batalioneve
shqiptare “Dajti” dhe “Gramozi” shkruante se, né€ periudhén
fillestare “géndrimi i tyre ishte i kénagshém, ndérsa me
intensifikimin e sulmit armik, u vuné re “braktisje kolektive t&
frontit t& luftés”.?® E njéjta situaté vrehej dhe né batalionet e tjera
vullnetare shqiptare. Ndaj general Zannini arrinte né konkluzionin
se prezenca e batalioneve shgiptare né “kompanité divizionale
italiane ishte ¢ démshme”.?* Prania shqiptare mund té ndikonte
negativisht para ushtrisé italiane, té krijonte kriza té rénda apo té
sillte ndonjé situaté kompromentuese. Né radhét e tyre kishte
pagéndrueshméri, pasi njé repart shqiptar, i cili né méngjes dukej
aktiv pér lufté kundér trupave greke, né mbrémje mésohej se
kishte kaluar né krahun e armikut me gjithé armatime.*

Anglezét me ané té radios BBC dhe burimeve té tjera
mediatike, i bénin jehoné dezertimit té forcave shgiptare nga
fronti, ndérsa geveria italiane e fshihte até né publik, duke
deklaruar se shqiptarét kishin besim te Italia dhe po géndronin
pérkrah forcave t& saj.?® Dy majoré italiané né informacionet e
dérguara né datat 12-14 néntor, raportonin se batalionet shqiptare
kishin patur shumé té ikur dhe ankoheshin pér mungesa né veshje
e cadra. Ndaj jepej porosi té plotésoheshin disa kushte dhe
angazhimi i trupave shqiptare né vijén e paré té frontit, t¢ béhej
pérheré i shogéruar dhe nén mbikéqyrjen e trupave italiane.*

9 Sherif Delvina, Mid’hat Frashéri figuré madhore e diplomacisé shgiptare,
Tirané: Fan Noli, 2002, f.137-138.

2 po aty, f. 235.

1 Po aty.

2 Po aty, f. 250.

2% Gazeta Tomorri, Nr. 343, daté 23 shkurt 1941, f.1. Shqiptarét dhe ne.

24p_ Croaciani, Shqiptarét né forcat e armatosura italiane ... f. 69.

Duce pohonte se humbja kishte pér shkak bllokimin e
mjeteve té motorizuara nga balta dhe dezertimet ndaj kishte
urdhruar carmatosjen e 6000 shgiptaréve.® Njé gjé té tillé e
pranonte dhe veté mareshalli Badiglio, kur shkruante se forcat
shqgiptare gqé bénin pjesé né divizionet italiane kishin tradhétuar,
madje njé pjesé patén kaluar né anén e grekéve.?®

Shumé shpejt shqiptarét e pérfshiré né radhét e ushtrisé
italiane kuptuan se géllimi i fashistéve né sulmin ndaj Greqisé nuk
ishte realizimi i1 aspiratave shqiptare pér bashkimin kombétar, por
pushtimi i1 vendit fginj. Pér kété shkak oficeré dhe ushtaré
dezertonin ¢do dité nga fronti, duke i krijuar shgetésime té médha
komandés italiane. Né ditarin historik té regjimentit té 47 té
kémbésorisé, té datés 26 néntor, duke béré fjalé pér batalionin
shqiptar “Dajti”, thuhej se gjithé efektivi 1 tij “me pajisje dhe
armatim kaloi te armiku”.?” N& ditar theksohej se gjaté gjithé dités
dhe natés vazhdonin goditjet e mortajave “Brixia” dhe
mitrolozéve “Breda” mbi trupat italiane. Besohej se ishin
shqiptarét gé i pérdornin ato armé, pasi grekét nuk i njihnin dhe
s’mund t’i pérdornin dot, sidomos mortajat “Brixia”.?®

Me marrjen e kétij informacioni, komanda gendrore
urdhronte qé shqiptarét té térhigeshin né prapavijé, pasi do té
fillonte riorganizmi i tyre né njé batalion tjetér né Shijak. Njé
numér i madh i té rekrutuaréve u burgos. Céshtja u bé problem
deri né instancat e larta. VVeté Musolini né telegramin gé i dérgonte
Hitlerit mé 10 néntor 1940, humbjet e shkaktuara pér ushtriné
italiane dhe mos pérparimin e saj i shpjegonte me mungesén e
mbéshtetjes shqiptare né fushén politike, mos organizmin e njé
kryengritje né Caméri dhe géndrimin e keq té disa reparteve
shgiptare. Sipas Musolinit, detyra mbrojtése e ushtrisé gjaté

% A, Puto, Lufta italo-greke..., f. 78.

% po aty, f. 79.

2'p_ Croaciani, Shqiptarét né forcat e armatosura italiane ..., f. 70.
% Po aty, f. 71.

dimrit, né radhé té paré duhet té ishte ajo e rimarrjes sé asaj pak
toke & shqiptarét patén humbur.®® Né letrén drejtuar Hitlerit
thuhej se gjithé trupat shqiptare kishin hedhur armét duke kaluar
né masé te armiku, prandaj carmatimi i ushtaréve shqiptaré ishte i
domosdoshém.*

Hendeku i krijuar mes italianéve dhe shqiptaréve vinte
duke u thelluar. Fryma e mosbesimit ndihej kudo. Kishte raste kur
nga italianét propozohej pér veprime drastike duke ndéshkuar me
pushkatim dezertoré té vecanté, por kjo nuk mund té zgjidhte
problemin e dezertimeve, kur numéroheshin rreth 3100 raste.*
Numri i dezertoréve né muajin janar 1941 arrinte shifrén 3 114,
nga té cilét 1 872 kémbésoré, 135 karabinieré, 542 artilieré etj. Té
gjithé kéta oficeré dhe ushtaré shqiptaré do té dérgoheshin né
gjyqin ushtarak territorial té luftés.

Duhet theksuar se shqiptarét e dezertuar nga forcat italiane,
qé shprehén gatishmériné pér té luftuar krahas atyre greke, u
pritén me indiferencé dhe u internuan né kampe pérgéndrimi duke
u trajtuar si robér lufte. Né mbarim té luftés nga kampi i Kretés u
liruan 842 ushtaré dhe 45 oficeré shqiptaré.*

Qendrimi i politikés greke dhe italiane ndaj Shqipérisé
Me fillimin e sulmit ndaj Greqisé, né trevat jugore té

Shqipérisé u vendos ligji 1 luftés. Komanda italiane evidentoi
gjithé personat gé ishin me bindje antiitaliane, té cilét i internoi

% Piero Croaciani, Shqiptarét né forcat e armatosura italiane ... £.77. Cituar sipas
Dokumente té Diplomacisé Italiane, seria e Re, 1939-1943, Vol.V.

%0 Sherif Delvina, Mid’hat Frashéri figuré madhore e diplomacisé shqiptare,
Tirané: Fan Noli, 2002, f.137-138. Piero Croaciani, Shqiptarét né forcat e
armatosura italiane ..., f.78.

3! Pjero Croaciani, Shqiptarét né forcat e armatosura italiane ..., f.80.

2 po aty, f. 85.

% Muharrem Dezhgiu, Shqipéria nén pushtimin italian 1939-1943, Tirané:
Mésonjtorja, 2005, f. 222.

menjéheré. Mé 31 tetor 1941, kuestura e Gjirokastrés informonte
késhilltarin e pérhershém té Policisé se ishin evidentuar disa
persona gqé merreshin me politiké dhe kishin alarmuar popullsiné
grekofone, duke folur kundér Italisé.®* Gjeneral Agostinucci
njoftonte Meékémbésingé e Pérgjithshme rreth veprimeve té
Armatés sé Pérmetit, e cila kishte proceduar njeréz té dyshimté né
céshtje politike. Ata ishin: Kristul Jocka, avokat né Pérmet;
Aleksandér Lipe, prift ortodoks né Kaludh té Petranit; Androkli
Angjeli, képucar; Vasil Teli Shukollari, tregtar né Pérmet;
Dhimitér Kola, pronar tokash né Biovizhdé; Sotir Ranca, prift né
Biovizhdg.®

Komandés italiane i raportohej cdo bisedé e dyshimté.
Ditét e para té muajit néntor, né Pérmet ishin gjetur fletushka
kundér luftés. Kurse kryetari i bashkisé sé Pérmetit Abas Shukri,
gjyqtari Estref Myftiu, drejtori i financés Fuat Frashéri dhe
avokati Dhimitér Kacimbra ishin pérfshiré né njé debat. Ndérsa
kryetari i bashkisé konfirmonte gé Anglia ishte né prag té rrézimit,
Kacimbra i ge pérgjigjur se ajo ishte ende e forté dhe, me kalimin
e kohés do té forcohej mé tepér, pasi furnizohej népérmjet ajrit
nga Amerika, ndérkohé qé fabrikat e mjeteve ajrore gjermane po
shkatérroheshin ¢do dite nga forcat ajrore angleze. Sipas tij,
shumé shpejt Gjermania do t& detyrohej té kapitullonte.®
Megénése Kacimbra vlerésohej si njeri me bindje anglofile dhe

* AQSH, F. 153, V. 1940, D. 31/4, f.215. Shkresé e Kuesturés Gjirokastér, Nr.
0671, daté 31.10.1940, dérguar Késhilltarit t& Pérhershém té Policisé.

% AQSH, F. 161, V. 1940, D. 558, f. 7. Shkresé e Gjeneral Divizioni C.
Agostinucci, Nr. 834/28, daté 25 tetor 1940, ku njofton Mékémbésiné e
Pérgjithshme (Shérbimin e Informacionit Ushtarak né Shqipéri) mbi kérkesén e
Komandés sé Regjimentit té 47 té Fanterisé lidhur me procedimin e disa personave
nga Armata e Pérmetit.

% AQSH. F. 161, v. 1940, D.670, fl. 1. Comando Superiore Carabinieri Reali
dell’Albania. Ufficio Servizio, Nr. 2473/5, Tirana 4 novembre 1940. Propaganda a
favore della Grecia. Alla R. Luogotenenza Generale- Uff. Aff. Civili, Tirana; Al
Servizio Informazioni Militare, Ufficio Albania, P.M.22 A. Rir. Folio Nr. 2134/Int,
del 16.10.1940.

sidomos grekofile, u urdhérua gé té internohej menjéheré né
Elbasan.*’

Nga dokumentacioni i kohés mésojmé se prifti ortodoks
Aleksandér File dhe avokati Jogka ishin regjistruar né listén e
personave pér t’u arrestuar né rast emergjence. Pasi u ndaluan, ata
u dorézuan te S.I.M. ndérsa Simon Dilo, person i rendésisé
dytésore, pér momentin, nuk u procedua.®® Kico Baleshi nga
Kélcyra u internua né Brindisi. Pas 3 muajésh ai kthehet sérish né
vendlindje, por me kusht qé té paraqgitej rregullisht né zyrén e
policisé.*® Kur ky person ishte larguar né drejtim té Burrelit pér t&
punuar né zanatin e vet, komanda e alarmuar porosiste kuesturén e
Durrésit pér ta detyruar qé té vinte né dijeni policiné pér ¢do
lévizje.*

Té dy palét si italianét edhe grekét, bénin arrestime, te
njerézit qé dyshonin se ishin vené né shérbim té kundérshtarit.
Lista e népunésve té arsimit té arrestuar nga italianét me
motivacionin: “s’kané mbajtur sjellje t€ miré gjat€ okupacionit
italian”, ishte relativisht e gjaté. Ishte arrestuar p.sh. Goli Dango,
mésues né Kaludh té Pérmetit, me argumentin “ishte sjell keq”.
Peco Stefani, mésues né Limar t€ Maléshovés i raportuar prej
kryetarit t¢ Komunés Zagori, se kishte gené spiun i autoriteteve
greke etj.** Nén arrest ishin véné edhe Marika Pantazi nga
Delvina; Marika Vaso, Nivicé; Gjergji Jani, Delving; Koco
Mosko, Libohové; Grigor Muco e Misto Vrana, Pigeras; Spiro

8 AQSH, F. 161, V. 1940, D. 670, f. 1. Shkresé e Komandés Eprore té
Karabinierisé Mbretérore t& Shqipérisé, Nr. 2473/5, daté 4 néntor 1940, firmosur
nga kolonel G. Riccioni.

% Po aty.

% AQSH, F. 153, V. 194, D.135/1, fl. 291. Kuestura Gjirokastér mé 25 gershor
1941, bénte me dije Komandén Stacionare CC.RR. té Kélcyrés, komandén e
kompanisé né Pérmet, si dhe Drejtoriné e Pérgjithshme té Policisé Tirané.

“Po aty, f. 294.

* AQSH, F. 195, V. 1941, D. 84, f. 4. Shkresé e ministrit t& Arsimit, Nr.12, 27 dt.
19.5.1941, dérguar Kryeministrisé.

Meéhilli, Salari e Tepelenés, té cilét akuzoheshin se kishin gené né
shérbim t& politikés greke.*

Veprime té njéjta kryenin edhe forcat ushtarake té Athinés.
Sipas ministrit t& Arsimit, komanda greke kishte arrestuar dhe
internuar 6 mésues, “pér t& cilét, deri tash s’dihet asgjé”. Ata
ishin: Hamid Rami, nga Tatzati, mésues né Kalasé té Delvinés;
Sami Seferi nga Maléshova e Kélcyrés, mésues né Leskaj; Pandeli
Necka dhe Filip Tole nga Labova e Poshtme e Tepelenés; Foto
Meksi nga Labova e Madhe dhe Andrea Andriku, mésues i gjuhés
shqipe né Dhrovjan.*®

Ndérkohé autoritetet fashiste kishin filluar ndjekjen dhe
internimin i shumé familjeve, gé gjykoheshin me bindje
antiitaliane dhe sidomos familjeve e oficeréve dhe nénoficeréve gé
dezertuan nga fronti. Prefektura e Gjirokastrés, né bazé té
propozimit té béré nga nénprefektura Pérmet, vinte né dijeni
M.P.B. pér internimin e disa personave gé kishin mbajtur gendrim
antiitalian. Pér secilin prej tyre paragiteshin dhe argumentet
pérkatése.** Nisur nga réndésia gé kishte shmangia e personave,
qé nuk pajtoheshin me politikén italiane dhe rrezikun gé parageste
propaganda e tyre, prefektura kérkonte lejen e ministrisé pér té
vepruar, por dhe vendin se ku duhej té dérgoheshin personat gé
nevoitej té internoheshin.*®

*2 AQSH, F. 195, V. 1941, D. 84, f. 4. Shkresé e ministrit t& Arsimit, Nr. 12, 27 dt.
19.5.1941, dérguar Kryeministrisé.

* Sami H. Seferi, lindur mé 1901 né Leskaj. Kishte kryer shkollén fillore né
turgisht dhe mé pas italisht. Kishte kryer kursin né Labové té Gjirokastrés. Filloi si
mésues mé 1918 né shkollat Limar e Maléshové. AQSH. F. 803. D. 1-212, f. 63.

43 AQSH, F. 195, V. 1941, D. 84, f. 2. Kjo letér i mbrriti kryeministrit mé 19 prill té
vitit 1941, ditén e héng, né orén 10. © t& méngjesit. Ai thirri menjéheré njé prej
inspektoréve té tij dhe ishte késhilluar me t&, por nuk u mor asnjé masé.

* AQSH, F. 152/2, V. 1940, D. 95, . 362. Shkresé e prefekturés Gjirokastér, Nr.
370, dt. 10.10.1940, firmosur nga prefekti Daut Carcani, drejtuar MPB, mbi
internimin e disa personave propozuar nga nénprefektura Pérmet me shkresén Nr.
119, dt. 8.10.1940.

* AQSH, F. 152/2,V. 1940, D. 95, f. 362.

Mé 21 tetor 1940, MPB i dérgonte Komandés Eprore té
KK MM, listén me emrat e personave gé duhej té internoheshin,
shogéruar me motivacionin “propagandist kundér regjimit té
sotém”. Ata ishin: Kristul Jocka, Dhimitér Kacimbra, At
Aleksandér Lipe, Simo Dilo, banues gé té gjithé né Pérmet.*®
Mirépo, prefektura Gjirokastér, me ané té njé tjetér shkrese jepte
mendimin se nuk kishin bindje té ploté qé Dhimitér Kacimbra dhe
Simo Dilo t& merreshin me propaganda té tilla.*’ Ndérsa Komanda
Superiore e Karabinierise mé 4 néntor 1941 bénte me dije se
komanda e Ballabanit kishte arrestuar barinjté Baftjar Capokaj 15
vjec, Hydai Togciaj 15 vjeg, Nevruz Lazaj 15 vjeg, Haxhi Capokaj
37 vjec, té cilét cilésoheshin pérgjegjés pér mbajtje té arméve e
municioneve gé konsideroheshin placké lufte.*®

Qeveria greke kishte marré té€ gjitha masat pér t'u
informuar hollésisht mbi zhvillimet né Shqipéri dhe pér krijimin e
njé fryme antiitaliane né Jug. Prefektura e Gjirokastrés, qysh né
muajin shkurt 1940, pra para fillimit té Luftés Italo-Greke,
njoftonte M. P. Brendshme se ishte konstatuar gé konsulli grek
zhvillonte propagandé té gjeré né disfavor té “shtetit shqiptar” dhe
bénte ndérhyrje té vazhdueshme né céshtje gé ishin jashté
kopetencave té tij. Ai mbante lidhje me popullsiné grekofone té
asaj province me ané té sekretarit té vet. Duke aktivizuar gjithé
grekomanét dhe duke financuar shuma té médha, ai kishte mundur
té siguronte ndikim té madh né gjithé trevén. Sipas prefekturés,
mund té thuhej pa ekzagjerim se ¢do céshtje e atyre katundeve
dirigjohej prej konsullit, i cili pati mbledhur dhe plegésiné e atyre

* Po aty, f. 363. Shkresé e M.P.B. Nr. 2602, daté. 21.10.1940, me firmén e
ministrit, drejtuar Komandés Eprore t&¢ KK MM, shogéruar me shkresén Nr. 119,
daté 8.10.1940, XVIII, té nénprefekturés Pérmet, pércjellé nga prefektura
Gjirokastér.

*"'Po aty, f. 363.

* AQSH, F. 153, V. 1941, D. 33/1, f. 197. Shkresé e Komandés Superiore té
Karabinierisé, Zyra e Shérbimit dhe Gjendjes, Nr. 1/316, daté 12.11.1941, dérguar
Ministrisé sé Brendshme.

katundeve dhe i kish késhilluar g€ t’i drejtoheshin telegrafisht
Mékémbésit té Pérgjithshém pér c¢éshtjen e shkollave té
minoritetit.** Ndérhyrja e tij favorizohej prej personave gé ende
jetonin me iluzionin e grekomanisé. Prefektura kérkonte té dinte
se ¢faré masash duheshin marré kundér disa kreréve té parisé, qé
guxonin té shogéronin konsullin népér fshatra pér té béré
propagandé antishgiptare.>

Zyra Politike e M. P. Brendshme i dérgonte Mékémbésisé
sé Pérgjithshme njé kopje té raportit Nr. 43, té prefekturés sé
Gjirokastrés, qé bénte fjalé pér aktivitetin propagandistik té
zhvilluar prej konsullit grek. Ata luteshin t’u dérgohej sa mé paré
udhézimi pér ményrén e veprimit.>* Pas késaj do té arrestoheshin
disa persona gé ushtronin propagandé antishqiptare, por kjo do té
haste né reagimin e konsullit t& Athinés. Ai ishte ankuar né
prefekturé pér arrestimin e pesé personave gé Kishin gené né
konsullaté. Zemérimi 1 tij “vihej re né ¢do rast kur i zbuloheshin
agjentét dhe informatorét” Madje konsulli donte té dinte, nése
ishte vené nén vézhgim edhe ai veté. >

Diversionin  propagandistik té politikés greke ndaj
Shqipérisé né prag té Luftés Italo-Greke e kishte mbéshtetur edhe
Anglia. Mé 18 shtator 1940, P. Dikson shkruante se Forin Ofisi e
aprovonte mendimin, gé té pérparonte puna me planet subversive
greke né Shqipéri. Por, né té njéjtén kohé, Forin Ofisi
paralajméronte gé té béhej kujdes né hapat gé hidheshin. Nuk
duhej t’u jepej shkas italianéve qé té€ pretendonin se ishin grekét

* AQSH, F. 152, V. 1940, D. 201, f. 2. Shkresé e prefekturés Gjirokastér, Nr. 43
daté. 8.2.1940, dérguar M.P.Brendshme, Zyrés Politike dhe té Personelit, mbi
propagandén antishgiptare té konsullit grek.

>0 Po aty, f. 3. Shkresa mban firmén e Prefektit Daut Carcani.

SIAQSH, F. 152, V. 1940, D. 201, f. 1. Shkresé e Zyrés Politike t&¢ M.P.Brendshme,
Nr. 476, daté 16.2.1940, dérguar Mékémbésisé sé Pérgjithshme té Madhérisé sé tij,
Mobretit Imperator né Shqipéri.

52 AQSH, F. 152, V. 1940, D. 201, f. 5 Shkresé e prefektit t& Gjirokastrés Daut
Carcani, Nr. 43/1, daté 19 shkurt 1940, dérguar M.P. Brendshme.



344 Dr. Nuri Dragoj

ata gé po kryenin veprimtari kundér Shqipérisé, pasi né kété
ményré do té gjenin pretekst pér t& sulmuar Greqiné.*

Né kété situaté nuk munguan edhe pérpjekjet e Ahmet
Zogut pér té marré rol né krahin antifashist. Ai kishte ofruar pér
té pruré né frontin antiitalian rreth 30 mijé forca, qé besonte se do
t’1 siguronte né sajé t€ mbéshtetjes s€ madhe g€ kishte n€ veri té
vendit. Duke u réné italianéve pas vijés sé frontit, Zogu mendonte
se mund t’i detyronte ata q€ ta léshonin vijén mbrojtése. Njé
propozim i tillé u pélgeu dhe anglezéve, por ai u refuzua nga
politika greke. Athina kundéshtoi edhe organizimin e njé revolte
té armatosur antiitaliane né prefekturén e Gjirokastrés, e cila
kishte si kusht njohjen e pavarésisé sé Shqipérisé™*.

Endrju Rajén, njé oficer ndérlidhés midis mbretit shqiptar
dhe Foreign Office, e shihte konstruktiv propozimin e Zogut.
Prandaj, Foreign Office udhézonte késhilltarin britanik né Athiné,
Majkéll Pelére t’i kérkonte geverisé greke t€ binte dakord me
ofertén e mbretit shqiptar, duke theksuar se Athina nuk kishte
asnjé detyrim té merrej me ardhjen e tij né fron, pas ribérjes edhe
njé heré té Shqipérisé sé pavaruar. Por pérséri Athina nuk pranoi.
Madje geveria greke edhe ata shqgiptaré gé ishin rreshtuar me
trupat greke kundér koalicionit fashist, i dérgoi né thellési té
Greqisé, duke véné né dyshim fatin e tyre.

Me marrjen e Korcés, Metaksa deklaroi se grekét luftonin
edhe pér “clirimin e Shqipéris€”, por két€ nuk e bénin pér
pavarésiné e Shqipérisé. Metaksa theksonte se Greqgia luftonte jo
vetém pér ekzistencén e saj, por edhe pér popuj té tjeré té
Ballkanit sidomos pér clirimin e Shqipérisé, por jo pér pavarési té

saj.”> Duke pérmendur deklaratén e Metaksasé lidhur me

% AIH. A-V-122. Marrédhéniet greko-shgiptare dhe gendrimi i Greqisé karshi
Shqipérisé, f. 3. Publikim i vitit 1940, material i pérkthyer nga Shpétim Mema.

5 B. Meta, Tensionin greko-shgiptar..., f. 58-509.

% AIH, A-V-122. Marrédhéniet greko-shgiptare dhe gendrimi i Greqisé karshi
Shqipérisé, viti 1940, Materiali i pérkthyer nga Shpétim Mema, f. 20.

pavarésiné e Shqipérisé kérkonte njé pérséritje e saj, né ményré qé
té ndikonte pozitivisht né veprimtariné e politikés greke me
njerézit e rekrutuar né Shqipéri. Pérfagésuesi i Forin Ofice,
nénvizonte se, fjala “¢lirim” né gjuhén greke ishte njé fjalé
krejtésisht e ndryshme nga fjala “pavarési”’. Metaksa ka dashur té
thoté gé Greqia luftonte pér clirimin e Shqgipérisé nga sundimi
italian dhe né asnjé ményré nuk do té implikohej né céshtjen pér
restaurimin e njé Shqipérie té pavaruar.*

Pas zotérimit té trevave jugore, Pérmet, Korcé, Kolonjé
dhe Gjirokastér, komanda greke vendosi ligjin e luftés dhe béri
disa arrestime né radhét e patriotéve, té cilét u internuan né ishujt
e largét t& Greqisé.> Mé 8 dhjetor trupat helene hyné né
Gjirokastér dhe Pérmet, bashkité e té cilave do té merreshin nén
drejtimin e njerézve gé ishin né shérbim t& Athinés.*®

Qeveria greke mori té gjitha masat pér administrimin e
trevave jugore, e bindur se ato do t’i jepeshin Greqisé prej Fuqive
té Médha. Metaksa pérfitoi nga kérkesa gjermane pér largimin e
anglezéve nga Greqgia dhe té pushimit té luftés me Italiné, duke u
kérkuar atyre mé 20 dhjetor 1940, g€ t’1 lejonin t€ mbanin té
pushtuar jugun e Shqipérisé, deri né Vloré, té cilén nuk kishin
mundur ta merrnin ende.® Komanda greke dha urdhér té
arrestoheshin gjithé elementi patriot shqgiptaré, myslimané dhe
ortodoksé. Né janar té vitit 1941, né Korcé u arrestuan 21 veté pér
shkak té ndjenjave té tyre atdhetare.®

Natyrisht, politika greke pér aneksimin e Shqipérisé kishte
mbéshtetjen e britanikéve. Shefi i departamentit té€ Forin Ofice pér
Jugun, P. Nichols, pohonte se nuk ishte pér té mbéshtetur

% Po aty.

% Pérmeti gjaté Luftés Nacional Clirimtare..., f. 97.
%8 A. Puto, Lufta italo-greke. .., f. 95-97.

%9 B. Meta, Tensionin greko-shgiptar-..., f. 52-53.
%S, Bogi, Minoritetet né Shqipéri..., f. 93.

nacionalistét shqiptar kundér italianéve. Sipas tij, ishte e mundur
qé dhe né té ardhmen t& mos béhej asnjéheré njé gjé e tille.*
Démet nga lufta dhe riparimi i shtépive té démtuara

Aviacioni i té dy ushtrive bombardonte pa pushim tokén
shqgiptare. Fshatarét té tmerruar nga bombardimet, humbja e
shtépisé dhe pasurisé, merrnin rrugét. Iknin drejt rretheve gé nuk
ishin pérfshiré né lufté. Komandat e té dy ushtrive ndérluftuese i
késhollonin té zbraznin vendin. Shumé shtépi ziheshin nga oficeré
italiané apo greké. Njé pjesé ktheheshin né spitale. Pati dhe nga
ata gé u larguan nga frika e masakrave, duke kujtuar ato gé kishin
ndodhur né vitin 1914. Ikjet filluan né muajin dhjetor, por né janar
e shkurt ato ishin masive. Né Berat dhe fshatra té tij u strehua njé
numér i madh refugjatésh. Té tjeré do té shkonin né Mallakastér,
Fier, Vloré e gjetké.®

Bagétité thereshin pér ushqgim, pasi kishte periudha kur
vononin furnizimet. Nuk kurseheshin as geté e punés. Ata gé
géndruan né shtépité e tyre dhe mundén t’u mbijetonin predhave
dhe plumbave, ruajtén njé pjesé té pasurisé. Té tjerét e humbén até
pak pasuri gé Kishin. Luigi Gianturco, duke pérshkruar luftimet e
20 janarit 1941, né fshatin Bubés, tregon se goditjet me mortaja i
kishin tmerruar barinjté, té cilét iknin dhe i linin tufat e deleve
vetém. Té gjitha ato u therén dhe u konsumuan nga ushtria, e cila
kishte patur probleme né furnizimin me ushgime nga prapavija.®®
Banorét gé braktisén fshatin, kur u kthyen nuk gjetén asgjé né
shtépi. Zairet e dimrit ishin konsumuar nga ushtria. Bagétité ishin
therur né intervalet kohore kur ushtrisé i vonohej furnizimi. Gjithé
shtresat ishin grabitur ose djegur dhe pemet frutore ishin preré pér
dru zjarri pér shkak té dimrit té madh.®*

®1 B, Meta, Tensionin greko-shgiptar..., f. 61.

%2 A. Sulo, Dy net qé ngriné Romén. .., f. 95-98.

83 . E. Gianturco, Pietro del muro..., f. 72-75.

* A. Sulo, Dy net gé ngriné Romén..., f. 95-98.

Né korrik doli njé dekret mbretéror, sipas té cilit,
refugjatéve qé kishin Iéné banimet e tyre pér shkak té urdhérave té
autoriteteve ushtarake dhe nuk mund t& mbanin veten e familjen
pér shkak té papunésisé, u akordohej ndihmé nga shteti. Familjet e
kategorisé sé paré me 1 pjestar pérfitonin 3 franga shqiptare, me 2
persona 4 franga dhe pér ¢cdo person mé tepér shtohej njé frangé.
Familjet e kategorisé sé dyté me njé pjesétar merrnin 2 franga dhe
késhtu me radhé, duke patur njé frangé mé pak se kategoria e paré.
Kur numri kalonte 8-10 persona, jepeshin 10 franga. Dekreti
késhillonte t& shihej mundésia edhe pér ndihma té tjera.®

Numri i sakté i refugjatéve nuk dihej. Né janar té vitit
1942, prané Késhillit t&¢ Ministrave ishte krijuar njé komision, i
cili u quajt Komiteti Qéndror pér Refugjatét.®® Komunat duhej té
dérgonin prané tij informacione té hollésishme pér refugjatét, té
cilat kalonin népérmjet prefekturés. Pér c¢cdo té shpérngulur
I&shohej njé certifikaté, né té cilén nuk vihej numér, por béhej
shénimi  “extra”. Kryesisht té ikurit ishin pérgéndruar né
prefekturat Tirané, Berat, Vloré, Elbasan, Durrés, Shkodér, gjé qé
shihet edhe né korrespodencén gé Komiteti Qéndror i Refugjatéve
kishte me ato prefektura. Né certifikatat e Iéshura nga prefektura e
Beratit mésohet se refugjatét vinin nga fshatrat e Pérmetit,
Leskovikut, Kélcyrés dhe Kolonjés.®’

Démet e shkaktuara nga lufta italo-greke né trevat jugore
gené té médha. Popullsia e pafajshme pérballoi bombardimet e
aviacionit dhe goditjet e artilerisé sé dy ushtrive ndérluftuese.
Gjaté asaj periudhe u vrané 127 njeréz té pafajshém dhe u
shkaktuan déme té médha materiale, si djegie té shtépive,

% Fletore Zyrtare, Nr. 98, daté 5 korrik 1941, f. 3. Dekret i Mékémbésit Mbretéror
Nr. 218, daté 1 shkurt 1941. Caktimi i ndihmés pér refugjatét.

% Fletore Zyrtare, Nr. 11, daté 3 shkurt 1942, f. 1-2. Dekret i Mékémbésit Nr. 2,
daté 22 janar 1942. Formimi i Komisionit Qendror pér vértetimin e pagimin e
démeve té luftés.

 A. Sulo, Dy net gé ngriné Romén..., f. 100-101. Certifikata t& léshura nga
prefekrura e Beratit pér refugjatét.

shkatérrime té rrugéve, démtim té té mbjellave pér mé shumé se
1400 familje.®® Fshatarésia u detyrua té braktiste banesat dhe té
merrte rrugét, duke i rezistuar jetesés nén giell té hapur, pa asnjé
mbéshtetje ekonomike. Shumé prej tyre gjetén strehé né shpellat e
Nemérckés, Dhémbelit dhe Trebeshinés.

Ministria e Punéve té Brendshme i kérkonte mendim
kryeministrisé si té vepronte me kérkesat pér démshpérblim lidhur
me démet e shkaktuara nga operacionet ushtarake apo trupat
civile, pasi vlera financiare ishte e madhe. Nése ata duhej té
shpérbleheshin, shihej e nevojshme té planifikohej njé shumé e
caktuar nga buxheti. Né té kundért, duhej té refuzoheshin, duke
véné si shkak mungesén e fondeve. Gjithsesi ministria mendonte
qé t& béhej likujdimi i pjesshém i tyre.®

Kabineti i Musolinit, pér té krijuar pérshtypjen se kujdesej
pér popullin, i dha porosi geverisé shqiptare né varési té saj, pér té
pranuar démet e shkaktuara nga lufta, e cila né shkresa cilésohej
“déme nga ushtria armike”. Zyrat pérkatése, pér démtimet e
shkaktuara né banesa dhe prona gjaté luftés, bénin pérgjegjése
vetém ushtriné greke dhe aviacionin e saj. Ligji parashikonte
dhénien e shpérblimeve pér démet e shkaktuara nga lufta né toka,
sende té luajtshme dhe té paluajtshme.”

%8 AQSH, F. 193, V. 1942-1943, D. 179, . 213- 412. Komiteti Qendror pér démet e
shkaktuara nga lufta italo-greke. Té dhéna pér nénprefekturén e Pérmetit. AQSH F.
193 V. 1942-1943 D. 180, f. 3-125; D. 181, f. 3-15; D. 183, f. 2 -76; D. 184, f. 3 -
70; D. 185, f.1-22; D. 186, f. 1 - 74; D. 187, f. 1 - 87; D. 188, f. 1 - 7; D. 189, f.
3-320; D. 190, f. 2 — 142; D. 191, f. 3—95; D. 192, f. 3 — 255; D. 193, f. 3 — 158;
D. 194, f. 2-15; D. 195, f. 2 — 445; D. 196, f. 3-176; D. 197, f. 1 — 10; D. 198, f.
1-154;D.199,f. 1-116; D. 199, f. 2—-260 dhe F. 177, V. 1941, D. 43, f. 249; D.
73, f. 245-290.

% AQSH, F. 149, V. 1943, D. 111-839, f. 73. Shkres¢ e MPB (Drejtoria e
korrespodencés) Nr. 33523/11, daté 13 korrik 1943-XXI. Mbi démet e shkaktuara
nga ushtria dhe vullnetarét. Dérguar P.T.Kryesisé sé Késhilit t& Ministriave, Zyrés
Ushtarake. Firmoset nga ministri dhe majori Isa Kokalari, ndihmés i kryetarit té
zyrés ushtarake.

0 Fletore Zyrtare, Nr. 147, daté 2 tetor 1941, f. 1-4. Shpérblime pér déme lufte,

Cdo person gé pretendonte se ishte démtuar nga lufta duhej
té paraqeste njé kérkesé, né té cilén shkruhej adresa e sakté, lloji i
démit dhe vlera financiare. Mund té béhej fjalé pér démtim té
bagétive, shtépivé té banimit, kasolleve, prodhimeve, peméve
frutore dhe tokés bujgésore. Lutja dorézohej né komuné, e cila
duhej té provonte né praktiké vértetésiné e démeve gé listoheshin
né bazé té dokumenteve @€ dispononte. Njékohésisht ajo
verifikohej edhe nga zyra italiane, e cila favorizonte qytetarét
shqiptaré pa precedenté penal e politiké.”

Riparimi i démeve nga lufta ishte problem dite. Njerézit
gé u ishin démtuar banesat nuk kishin ku té fusnin kokén.
Numri i ndértesave té démtuara ishte i madh. Por geveria kishte
vendosur qé té ndihmonte vetém familjet me gjendje té kege
ekonomike dhe qgé& nuk kishin anétaré né moshé pune.
Véshtirési né procesin e meremetimit té tyre shtoheshin edhe
pér faktin se geveria donte té shpenzonte sa mé pak. Késhilltari
I Ministrisé sé Punéve Botore, L. Gambarini, né muajin dhjetor
1941, i shkruante Federalit Fashist né Gjirokastér, se né
Kélcyré, muratorét dhe zdruthkétarét vendés po bénin kérkesa
té papranueshme, pasi pér njé dité pune né riparimin e shtépive
té démtuara nga lufta kérkonin 15 fra. shq.”

Pér pérballimin e situatés dhe dhénien e ndihmave
elementare u ngritén dhe shogéri mirébérése, té cilat bénin
pérpjekje pér té grumbulluar fonde dhe ndihmuar familjet gé ishin
mé keq ekonomikisht. Shoqgéria Mirébérése e Prefekturés

Ligji Nr. 272, daté 10 shtator 1941.

" AQSH, F. 193, V. 1942/1943, D. 169, f. 96-99. Komisioni Qendror pér
Kompensimin e Démeve té Luftés, Nr.1565 D/G. Gjirokastér, 19 Shtator 1942, pér
démet e shkaktuara nga lufta ndaj gytetarit Aleks Kogi Megi. Shkresat gjenden me
firmén e Kapiten komandant Angelo di Petrillo, N/Kolonel Komandant Francesco
Murgia, F. to C. Fusco.

2 AQSH, F. 177, V. 1941, D. 73, f. 245. Shkresé e Késhilltarit t¢ MPBotore, L.
Gambarini, daté 3.12.1941, dérguar Federalit Fashist né Gjirokastér. Njé shifér e
tillé zyrtaréve u dukej e larté.

Gjirokastér, né njé dokument gé mbante datén 24.8.1944,
njoftonte se kishte mbledhur 112.083 fra.shq. Né t&€ thuhej se “deri
tani kemi shpérndaré 9715 fr.shg. dhe jané bleré 163 kv miell
gruri me vleré 72.903 fra.shq.”

Ndihma jepeshin heré pas here. Pati familje gé do té
merrnin ndihma mé shumé se njé heré, ashtu si¢ kishte té tjera qé
nuk morén fare. Né njé dokument pohoej gé merrnin ndihmé pér
hera té paré 15 persona né shumén 2600 fra.shq.™ Po até dité do t&
ndihmoheshin dhe 20 familje té tjera pérmetare nga 140 deri né
220 franga shqiptare secila.”

Qeveria kérkonte gé lutjet e paraqgitura té verifikoheshin
nga shoqérité mirébérése dhe té raportohej kujt i ge dhéné ndihmé
prej tyre. Ishte menduar, qé, pér té lehtésuar geveriné, ndihmat té
shpérndaheshin prej kétyre shogérive.”® Mé 10 gershor 1944, nga
Pérmeti kishin marré ndihmé 84 familje me 470 frymé, né shumén
15.120 fra.shg. Dy dité mé pas morén ndihmé dhe 56 familje té
tjera pérmetare, me 330 frymé ose 10.640 fra.shq.”

Céshtja ishte se nuk kishte evidencé té garté rreth numrit té
refugjatéve dhe vendosjes sé tyre. Ata gé ishin shpérndaré né
fshatra té ndryshme té vendit apo ishin strehuar prané miqve dhe
té aférméve né qytete nuk ishin evidentuar. Né plan té paré dilnin
familjet gé ishin rrugéve dhe té tjeré gé do té guxonin té trokisnin
né dyert e institucioneve shtetérore.

" AQSH F. 189, V.1944, D. 10, f. 80. Shkresé e Shoqérisé Mirébérése té

Prefekturés sé Gjirokastrés, daté 24.8.1944, dérguar Komisionit Qendror
pér Kompensimin e Démeve té Luftés, Tirané.

* AQSH, F. 189, Pa vit, D. 15, f. 304.

> Po aty, f. 315.

®po aty, f. 117.

"Po aty, f. 271-275.





